
Annotatsiya: Mazkur maqolada bo‘lajak pedagoglarning mustaqil o‘quv faoliyatini
rivojlantirishda loyihaviy yondashuvning o‘rni va pedagogik imkoniyatlari tahlil gilingan.
Loyihaviy yondashuvning nazariy-metodologik asoslari yoritilib, uning talabalarning mustaqil
bilim olish, tangidiy fikrlash, muammolarni hal etish va kasbiy kompetensiyalarini
rivojlantirishdagi ahamiyati asoslab berilgan. Tadqiqot natijalariga ko‘ra, loyihaviy faoliyat
bo‘lajak pedagoglarda mustaqillik, mas’uliyat, ijodkorlik va hamkorlikda ishlash ko‘nikmalarini
shakllantirishning samarali vositasi ekanligi aniglangan.

Kalit so‘zlar: loyihaviy yondashuv, mustaqil o‘quv faoliyati, bo‘lajak pedagog, pedagogik
texnologiya, kompetensiyaviy yondashuv, kasbiy kompetensiya, loyiha asosida o‘qitish.

AHHOTaLII/ISII B I[aHHOﬁ CTAThHC MMPOAHAIIU3UPOBAHBI POJIb U ITEAATrOTHICCKUEC BO3MOKHOCTHU
MMPOCKTHOI'O IMOAXOda B Pa3BUTHU CaMOCTOSITEIbHOM yqe6H017I ACATCIIBbHOCTH 6y,[[yH_II/IX
reaaroros. PaCKpBITI)I TCOPECTUKO-MCTOAOJIOTMICCKUC OCHOBBI IMPOCKTHOTO IMMOJAXOoAa,
000CHOBAHO €ro 3HAYEHUE B Pa3BUTHUH HABBIKOB CAMOCTOATCIBHOI'O 06y‘-I€HI/I$I, KPUTHYECKOT'O
MBILUIEHUS], PellIeHusl pobsieM U NpoeCcCHOHATbHBIX KOMIETEHIIMHA CTyIeHTOB. Pe3ynbTaThl
HCCIICOOBAaHUA IMOKa3ajiu, YTO IMPOCKTHAA ACATCIBHOCTL ABJIACTCA Bq)(l)eKTI/IBHBIM CpeaAcCTBOM
q)OpMI/IpOBaHI/ISI y 6yz[yumx neaaroroB CaMoCTOATCIBHOCTH, OTBETCTBECHHOCTH, TBOPYECKOI'O
noaxoJa U HaBbIKOB COTPYAHHUYCCTBA.

KiroueBrple crosa: HpOGKTHBIfI noaxod, CaMOCTOATCIIbHasA yqe6Ha;I ACATCIIBHOCTD,
6y,[[y1HHI>i neaaror, negarorudyeckast TEXHOJIOTHUA, KOMIIETCHTHOCTHBIN noaxon,
npodeccuoHanbHas KOMIETEHIINS, TPOEKTHOE 00yUYEeHHE.

Abstract: This article analyzes the role and pedagogical potential of the project-based
approach in developing independent learning activities of future teachers. The theoretical and
methodological foundations of project-based learning are examined, and its significance in
fostering self-directed learning, critical thinking, problem-solving skills, and professional
competencies is substantiated. The findings indicate that project-based activities serve as an
effective tool for developing independence, responsibility, creativity, and collaborative skills
among future teachers.

Keywords: project-based approach, independent learning activity, future teacher,
pedagogical technology, competency-based approach, professional competence, project-based
learning.

Kirish. Jahon ta’lim tizimida raqobatbardosh, mustagqil fikrlaydigan, kreativ yondashuvga
ega hamda uzluksiz ta’lim olish kompetensiyalarini egallagan pedagog kadrlarni tayyorlash
ustuvor vazifalardan biri hisoblanadi. Globallashuv, ragamli texnologiyalarning jadal
rivojlanishi va mehnat bozori talablarining o‘zgarishi bo‘lajak mutaxassislardan nafagat kasbiy

bilimlarga ega bo‘lishni, balki mustaqil ravishda bilim olish, axborotni tangidiy tahlil gilish,
muammolarni hal etish va innovatsion qgarorlar gabul gilish kompetensiyalarini ham talab
etmoqda. Shu nuqtai nazardan bo‘lajak pedagoglarning mustaqil o‘quv faoliyatini rivojlantirish
zamonaviy pedagogik ta’limning muhim vazifalaridan biri sifatida e’tirof etilmoqda.

O‘“zbekiston Respublikasida ham ta’lim tizimini modernizatsiya qilish, xalqaro standartlar
asosida pedagog kadrlar tayyorlash hamda ta’lim sifatini oshirish davlat siyosatining ustuvor
yo‘nalishlaridan biri etib belgilangan. Xususan, Ozbekiston Respublikasi Prezidentining 2019-
yildagi PF-5847-son Farmoni bilan tasdiglangan Oliy ta’lim tizimini 2030-yilgacha
rivojlantirish konsepsiyasida oliy ta’lim jarayoniga ilg‘or pedagogik texnologiyalarni joriy etish,
talabalarning mustaqil ta’lim faoliyatini takomillashtirish va kompetensiyaviy yondashuv
asosida kadrlar tayyorlash vazifalari belgilangan. Shuningdek, “O‘zbekiston — 2030~
strategiyasida yoshlarni oliy ta’lim bilan qamrab olish darajasini oshirish, oliy ta’lim sifatini
xalgaro mezonlar asosida takomillashtirish, pedagog kadrlarning malakasini yuksaltirish hamda
ta’lim dasturlarini xalqaro standartlarga moslashtirish ustuvor magsadlar gatorida gayd etilgan.
Strategiyada oliy ta’lim muassasalarida mustaqil ta’limni qo‘llab-quvvatlaydigan zamonaviy
ta’lim mubhiti, ragamli resurslar va innovatsion pedagogik yondashuvlarni keng joriy etish
zarurligi ta’kidlangan. Bundan tashqari, O‘zbekiston Respublikasi Prezidentining 2025-yil 28-
apreldagi PF-73-son Farmoni bilan pedagog kadrlar tayyorlash tizimini 2030-yilgacha
rivojlantirishning ustuvor yo‘nalishlari belgilab berildi. Mazkur hujjatda bo‘lajak
pedagoglarning kasbiy kompetentligini rivojlantirish, innovatsion fikrlashini qo‘llab-quvvatlash,
mustaqil ta’lim va ilmiy izlanish ko‘nikmalarini takomillashtirishga alohida e’tibor qaratilgan.

Ta’lim amaliyotida bo‘lajak pedagoglarning mustaqil o‘quv faoliyatini rivojlantirishning
samarali vositalaridan biri loyihaviy yondashuv hisoblanadi. Loyihaviy yondashuv talabalarning
o‘quv jarayonidagi faolligini oshirish, ularni muammoli vaziyatlarni mustaqil hal etishga
yo‘naltirish, nazariy bilimlarni amaliyot bilan integratsiyalash hamda hamkorlikda ishlash
ko‘nikmalarini rivojlantirish imkonini beradi. Ushbu yondashuv orqali talabalar o‘z oldilariga
magsad qo‘yish, faoliyatni rejalashtirish, axborotlarni izlash va tahlil qilish, natijalarni baholash
kabi mustaqil o‘quv faoliyatining muhim elementlarini egallaydilar.

Pedagogika fanida loyihaviy ta’limning nazariy asoslari J. Dyui, U. Kilpatrik, E. S. Polat,
G. K. Selevko, I. A. Zimnyaya, O‘. Q. Tolipov, M. H. Usmonboyeva va boshqa olimlar
tomonidan tadqiq etilgan. Biroq bo‘lajak pedagoglarning mustaqil o‘quv faoliyatini
rivojlantirishda loyihaviy yondashuvning imkoniyatlari, pedagogik shart-sharoitlari hamda uni
amaliyotga tatbig etish mexanizmlarini takomillashtirish masalalari hanuz dolzarb ilmiy
muammo sifatida saglanib golmoqgda. Shu munosabat bilan bo‘lajak pedagoglarning mustaqil
o‘quv faoliyatini rivojlantirishda loyihaviy yondashuvning pedagogik imkoniyatlarini aniglash,
uning samarali mexanizmlarini asoslash va amaliy tavsiyalar ishlab chigish mazkur tadgigotning
dolzarbligini belgilaydi.

Asosiy gism. Bo‘lajak pedagoglarning mustaqil o‘quv faoliyatini rivojlantirish masalasi
zamonaviy pedagogika fanining muhim yo‘nalishlaridan biri hisoblanadi. Oliy ta’lim tizimida
amalga oshirilayotgan islohotlar pedagog kadrlardan nafagat chuqur nazariy bilimlarga ega
bo‘lishni, balki mustaqil ravishda bilim olish, o‘z faoliyatini tashkil etish, muammolarni hal etish
va innovatsion yondashuvlarni qo‘llash kompetensiyalarini ham talab etmoqda. Shu nugqtai
nazardan loyihaviy yondashuv bo‘lajak pedagoglarning mustaqil o‘quv faoliyatini
rivojlantirishning samarali pedagogik vositalaridan biri sifatida e’tirof etiladi. Loyihaviy
yondashuvning nazariy asoslari pragmatizm falsafasi va konstruktivistik ta’lim nazariyasiga

tayanadi. Amerikalik pedagog va faylasuf J. Dyui ta’lim jarayonida o‘quvchilarning faol
ishtirokini ~ ta’minlash  zarurligini  ta’kidlab, bilimlar amaliy faoliyat jarayonida
o‘zlashtirilgandagina samarali bo‘lishini qayd etgan. Uning fikricha, “ta’lim hayotga
tayyorgarlik emas, balki hayotning o‘zidir” [3]. Mazkur yondashuv talabaning ta’lim
jarayonidagi passiv tinglovchi emas, balki faol ishtirokchi sifatida shakllanishini nazarda tutadi.

J. Dyui g‘oyalarini rivojlantirgan U. Kilpatrik loyihalar metodini mustaqil va maqgsadga
yo‘naltirilgan faoliyat sifatida tavsiflaydi. Olimning fikricha, loyiha ustida ishlash jarayonida
talaba o‘z oldiga magsad qo‘yadi, uni amalga oshirish yo‘llarini belgilaydi va natijalarni
baholaydi. Bunday faoliyat talabalarda mustagqil fikrlash, tashabbuskorlik va mas’uliyat hissini
shakllantiradi. Shuning uchun ham loyihaviy yondashuv bo‘lajak pedagoglarning kasbiy
tayyorgarligini takomillashtirishda muhim o‘rin tutadi.

Konstruktivistik nazariya vakillari J. Piaje va L. S. Vigotskiy bilimlarning faol bilish
jarayonida shakllanishini asoslab berganlar. Vigotskiyning ta’kidlashicha, bilimlar ijtimoiy
hamkorlik va muloqot jarayonida o‘zlashtiriladi. Loyihaviy faoliyat esa talabalarning individual
va guruhiy ishlarini uyg‘unlashtirib, ularda hamkorlikda ishlash, axborot almashish va
muammolarni birgalikda hal etish ko‘nikmalarini rivojlantiradi. Shu bois loyihaviy yondashuv
sotsiokonstruktivistik ta’limning amaliy ifodasi sifatida qaraladi.

Rus olimi E. S. Polat loyihaviy ta’limni o‘quvchilarning mustaqil bilish faoliyatini tashkil
etishga xizmat giluvchi pedagogik texnologiya sifatida tavsiflaydi. Uning fikricha, loyiha
metodining asosiy vazifasi ta’lim oluvchilarni muammoni mustaqil o‘rganish, axborotni izlash,
tahlil qilish va amaliy natijaga erishishga yo‘naltirishdan iborat [6]. Tadgigotchining
ta’kidlashicha, loyiha ustida ishlash jarayonida talaba bilimlarni tayyor holda gabul gilmaydi,
balki ularni mustaqil ravishda egallaydi va amaliyotda qo‘llaydi.

G. K. Selevko loyihaviy texnologiyani shaxsga yo‘naltirilgan pedagogik texnologiyalar
gatoriga Kiritadi hamda uning asosiy afzalligi talabaning ijodiy va mustaqgil faoliyatini
rivojlantirishida ekanligini qayd etadi. Olimning fikricha, loyihaviy yondashuv o‘quvchilarning
tanqidiy fikrlash, tadgigotchilik va muammolarni hal etish kompetensiyalarini shakllantirishga
xizmat giladi [7]. Aynigsa, pedagogik ta’lim yo‘nalishida tahsil olayotgan talabalar uchun ushbu
kompetensiyalar kelajakdagi kasbiy faoliyatning muhim tarkibiy gismi hisoblanadi.

Mustaqil o‘quv faoliyatining nazariy asoslarini tadqiq etgan |. A. Zimnyaya
kompetensiyaviy yondashuv doirasida mustaqil ta’limni shaxsning uzluksiz rivojlanishini
ta’minlovchi muhim omil sifatida baholaydi. Tadqiqotchining fikriga ko‘ra, zamonaviy
mutaxassis 0°z faoliyatini mustaqil tashkil etish, bilimlarni yangilab borish va 0‘z-0‘zini
rivojlantirish kompetensiyalariga ega bo‘lishi zarur [15]. Bu esa bo‘lajak pedagoglarning
mustaqil o‘quv faoliyatini rivojlantirish zaruratini yanada kuchaytiradi. Mahalliy olimlar O°. Q.
Tolipov va M. H. Usmonboyeva pedagogik texnologiyalarni ta’lim jarayonini oldindan
loyihalash va kafolatlangan natijaga erishishga garatilgan tizimli faoliyat sifatida talgin giladilar
[8; 9]. Ularning fikricha, talabalarning mustaqil faoliyatini tashkil etish va boshqgarish pedagogik
texnologiyalarning asosiy vazifalaridan biri hisoblanadi. Shu sababli loyihaviy yondashuv ta’lim
jarayonida talabaning faol pozitsiyasini ta’minlaydigan samarali texnologiyalardan biri sifatida
namoyon bo‘ladi.

So‘nggi vyillarda olib borilgan xalgaro tadgiqotlar ham loyihaviy yondashuvning
samaradorligini tasdiglamoqda. Xususan, Loyens va hammualliflar loyiha asosida o‘qitish
talabalarning yuqori darajadagi fikrlash, tanqidiy tahlil va mustaqil o‘rganish ko‘nikmalarini
rivojlantirishini ta’kidlaydilar [4]. Vu esa loyiha asosida tashkil etilgan ta’lim muhiti

talabalarning o‘z-o‘zini boshqarib o‘qitish kompetensiyalarini rivojlantirishga ijobiy ta’sir
ko‘rsatishini ilmiy jihatdan asoslab bergan [10]. Balleisen va hammualliflarning tadgiqotlari
natijalariga ko‘ra, loyiha asosida o‘qitish talabalarning kasbiy tayyorgarligi, kommunikativ
qobiliyatlari va mustaqil faoliyat ko‘nikmalarini sezilarli darajada oshiradi [11]. Demak, ilmiy-
pedagogik adabiyotlar tahlili loyihaviy yondashuv bo‘lajak pedagoglarning mustaqil o‘quv
faoliyatini rivojlantirishning samarali vositasi ekanligini ko‘rsatadi. Ushbu yondashuv
talabalarning mustaqil bilim olish, muammolarni hal etish, tangidiy fikrlash, hamkorlikda ishlash
va 0‘z faoliyatini boshqgarish kompetensiyalarini rivojlantirishga xizmat qiladi. Natijada bo‘lajak
pedagoglar zamonaviy ta’lim tizimi talablariga mos ravishda kasbiy faoliyat yuritishga tayyor
mutaxassislar sifatida shakllanadilar.

Xulosa. Tadqiqot natijalari bo‘lajak pedagoglarning mustaqil o‘quv faoliyatini
rivojlantirishda loyihaviy yondashuv samarali pedagogik vosita ekanligini tasdigladi. Loyihaviy
faoliyat talabalarning mustaqil bilim olish, axborotni izlash va tahlil qilish, o‘z faoliyatini
rejalashtirish, muammolarni hal etish hamda natijalarni baholash ko‘nikmalarini rivojlantirishga
xizmat giladi. Ushbu yondashuv orgali talabalar ta’lim jarayonining faol subyektiga aylanib,
nazariy bilimlarni amaliyot bilan integratsiyalash imkoniyatiga ega bo‘ladilar.

[Imiy manbalar tahlili loyihaviy yondashuvning pragmatizm, konstruktivizm,
sotsiokonstruktivizm va kompetensiyaviy yondashuv nazariyalari bilan uzviy bog‘ligligini
ko‘rsatdi. Loyihaviy faoliyat talabalarning mustagqilligi, ijodkorligi, tanqidiy fikrlashi va kasbiy
kompetensiyalarini rivojlantirishda muhim omil sifatida namoyon bo‘ldi.

Tadgigot davomida loyihaviy yondashuvning samaradorligini ta’minlovchi pedagogik
omillar sifatida muammoli topshiriglardan foydalanish, individual va guruhiy faoliyatni
uyg‘unlashtirish, ragamli ta’lim resurslarini qo‘llash, refleksiv faoliyatni tashkil etish hamda
loyiha natijalarini tagqdim etish amaliyoti muhim ahamiyat kasb etishi aniglandi. Ushbu omillar
bo‘lajak pedagoglarda mustaqil o‘quv faoliyati ko‘nikmalari va kasbiy kompetensiyalarning
rivojlanishiga xizmat qgiladi.

Tadgiqot natijalari asosida quyidagi amaliy tavsiyalar ishlab chiqildi:

- pedagogika oliy ta’lim muassasalarida loyihaviy yondashuv asosida tashkil etiladigan
mustagqil ta’lim topshiriqlari ulushini oshirish;

—bo‘lajak pedagoglarning mustaqil o‘quv faoliyatini qo‘llab-quvvatlash magsadida
raqamli ta’lim platformalari va elektron ta’lim resurslaridan keng foydalanish;

—o‘quv fanlari mazmuniga real pedagogik muammolarni yechishga qaratilgan loyihaviy
topshiriglarni integratsiya gilish;

— talabalarni loyiha faoliyatiga tayyorlash bo‘yicha metodik tavsiyalar va o‘quv-uslubiy
ta’minotni takomillashtirish;

—loyiha natijalarini baholashda o‘zaro baholash va refleksiv tahlil mexanizmlaridan
samarali foydalanish;

— pedagogika yo‘nalishi talabalarining ilmiy-tadgiqot va innovatsion faoliyatini loyihaviy
yondashuv asosida tashkil etish.

Bo‘lajak pedagoglarning mustaqil o‘quv faoliyatini rivojlantirishda loyihaviy
yondashuvdan tizimli foydalanish ularning kasbiy tayyorgarligini takomillashtirish, ta’lim sifati
va samaradorligini oshirish hamda zamonaviy ta’lim tizimi talablariga mos raqobatbardosh
pedagog kadrlarni tayyorlashning muhim omili hisoblanadi.

Foydalanilgan adabiyotlar ro‘yxati:

